
2.Tazama maji ya baharini yamewekwa mipaka,

   Haijatokea siku moja yakavuka mipaka,

   Kwa kuwa yeye aliyeumba kawekea mipaka, 

   Kwa kuwa yeye ni mwenye nguvu na mwenye kutawala milele, mpeni.......................

3. Anatawala kama zote miaka pia miezi, 

    Na mwenendo wa sayari zote wafata amri zake,

    Hakika ndiye mpanga yote na mwenye kutawala, 

    Hakuna wa kulingana naye duniani na huko Mbinguni, mpeni......................

4. Aliwatoa Waisraeli utumwani Mi-sri, 

    Akawavusha katika maji ya bahari ya Shamu,

   Akawalisha mana jangwani walipopata njaa, 

   Akawapa maji kwenye mwamba kwa kupitia fimbo ya Musa, mpeni.................

5. Upendo wake ni wa ajabu tena unashangaza, 

    Alitupenda sisi wadhambi katupenda upeo,

   Akamtoa mwanae pekee aje kutufia, 

   Kusudi sisi tuokolewe mwisho tufike kwake Mbinguni, mpeni.........

6. Hakika Mungu hafananishwi na kiumbe chochote, 

   Uweza wake na utukufu havina kadirio,

   Akisema mvua isinyeshe hakuna wa kupinga, 

   Akisema mvua iwe nyingi yote hayo ni mapenzi yake, mpeni..........

NB: Isiende haraka sana. Mwendo wa maringo ndio raha yake.

